
Uhapšeni pomoćnik
direktora i vasnitač u KPZ-u

Pripadnici Državne
agencije za istrage i zaštitu
SIPA u petak uveče uhap-
sili su Mugdima Musića
(56), pomoćnika direktora
Kaznenopopravnog zavoda
Zenica, Seada Sivca (61),
vaspitača u ovoj ustanovi, te
penzionera Zulfu Musića,
bivšeg službenika Državne
bezbjednosti i SIPA-e, ina-
če bliskog rođaka Mugdima
Musića.

Njih trojica su osumnji-
čeni da su u najmanje osam
slučajeva kao organizirana
grupa pregovarali sa rodbi-
nom i samim osuđenicima u
KPZ-u, kojima su, uz mito,
odobravani izlasci na viken-
de, kao i druge pogodnosti
koje po prijedlogu vaspitača
odobravaju rukovodni ljudi
KPZ-a. Protiv Sivca je izvje-
štaj podnesen još u avgustu
2012. ali je nastavio raditi
u KPZ-u jer nadležni nisu
imaJi upute kada se uposle-
nik može suspendirati.

Nakon ispitivanja u pro-
storije SIPA-e oni su pre.-
bačeni u Zenicu, gdje ih je
saslušao dežurni kantonalni
tužilac. U okviru akcije, koja
je vođena pod kodnim ime-
nom "Značka", izvršeni su
pretresi stambenih objekata

koje koriste osumnjičeni na
području općine Zenica, kao
i pretres služberuh prostorija
u KPZ-u Zenica.

"Kantonalno'tužiteljstvo
ZDK u saradnji sa SIPA-om
u proteklom periodu vršilo
je istrage, štoje rezultiralo
hapšenjem tri osobe. Njima
se stavlja na teret da su po-
činili krivična djela zloupo-
trebe služhenog položaja,
odnosno primanja mita",
kazao je portparol tužilaš-
tva, Sanjin Kulenović.

Prema raspoloživim in-
formacijama, Zulfo Musić je
izvana, a Sivac unutar zatvo-
ra bio zadužen za kontakte
sa osuđenicima i njihovim
porodicama kako bi im pru-
žali povlastice, koje je na
kraju odobravao pomoćnik
direktora za preodgoj i tre-
tman Mugdim Musić.

Na prijedlog Tužilaštva
ZDK, sudija za prethodni
postupak Općinskog su-
da u Zenici odredio je jed-
nomjesečni pritvor za trojicu
uhapšenih. Oni su prebače-
ni u pritvor zeničkog KPZ-a
nakon što je odbijen zahtjev
odbrane da budu premješte-
ni u drugu ustanovu u FBiH,
zbog radnog mjesta dvojice
osumnjičenih. (Ad.M.)


